Saya nampak
Chin Peng pada
jarak IOmeter...
mukanya bengis,
pakaiseluar
pendek, memang
muka komunis,
langsungtakada
betas kasihon”

ETIKA Rundingan Baling
1955, ribuan rakyat
berkumpul di daerah pedala-
man Kedah itu semata-mata

mahu menyaksikan sendiri
peristiwa bersejarah berke-
naan, tetapi ada juga yang
datang kerana mahu melihat
rupa pemimpin komunis.

Ketika itu juga, jutaanrak-
yat Tanah Melayu menunggu
dengan penuh debaran hasil
rundingan kerana keputu-
sannya akan mempengaruhi
rundingan mencapai kemer-
dekaan daripada British.

Ratusan wartawan asing
turut berkampung di ba-
ngunan lama PejabatTanah
Baling (Mahkamah) di Jalan
Mahmud yang dijadikan
pusat media untuk melapor-
kan perkembangan terkini.

Persetujuan Chin Peng
untuk berunding ke arah
gencatan senjata dilihat akan
mempercepatkan proses
kemerdekaan Tanah Melyu,
tetapi apa yang tersirat ialah
Parti Komunis Malaya (PKM)
sebenarnya sudah lemah
dan tidak mendapat soko-
ngan.

Pegawai Penyelaras
Keselamatan Tanah Melayu,
Bob Thomson menganggap
gerakan PKM sebagai ‘'mem-
buang masa beberapa tahun
yang terpaksa ditunggu
Tanah Melayu untuk menda-
patkan kemerdekaan. Surat
dan persetujuan Chin Peng
sudah menyegerakan tarikh
berkenaan'.

Namun hasil rundingan
mengecewakan kerana PKM
enggan menerima pelan
perdamaian dikemukakan
Tunku yang membenarkan
mereka hidup bebas tetapi
syaratnya tidak lagi menga-
malkan ideologi komunis.

Bekas kakitangan pen-
tadbiran Baling English

Jaafar menunjukkan kedudukan wakil PKM ketika rundingan
di Galeri Putera, SK Tunku Putra, Baling.

BERITA HARIAN

Bangunan asal bilik rundingan kini dijadikan bilik darjah.

School, Mat Hassan Bakar
Ali, 77, berkata rundingan
yang berlangsung di sekolah
berkenaan diadakan pada
musim cuti sekolah.

Sepanjang tempoh itu,
katanya, penduduk dan
penyewa rumah dalam ling-
kungan 10 kilometer dari
sekolah terbabit diarahkan
berpindah keluar selama
empat hari.

"Cuma ketua polis daerah

dan pegawai daerah dibenar-

kan berada dalam lingku-
ngan kawasan itu. Kerajaan
memperuntukkan RM10,000
nak buat rundingan... jumlah
yang cukup besar pada masa
itu.

"Belanjanya termasuk
untuk kos elektrik, kesela-
matan, makanan dan logistik
untuk pastikan rundingan
lancar, tetapi hasilnya cukup
mengecewakan. Saya sendiri
sanggup menunggu lama di
tepi kawasan sekolah untuk
tengok rundingan," katanya.

berkedudukan asal.

Katil yang disediakan untuk Chin Peng berada

Anakjati Kampung
Banggol Lada ini men-
jelaskan, dalam tempoh gen-
catan senjata, ramai anggota
PKM lengkap beruniform
masuk ke pekan mem-
beli barangan dan makan di
gerai, bebas bergerak tanpa
gangguan dan menghilang-
kan diri sebaik rundingan
tamat.

Disebabkan kawalan
keselamatan ketat, Jabatan
Penerangan ketika itu men-
gadakan 'wayang pacak' dan
sesi penerangan selama tiga
hari berturut-turut untuk
memaklumkan perkemban-
gan rundingan.

"Mereka siarkan rakaman
filem, gambar yang dipan-
carkan pada skrin putih dan
sesi taklimat. Beribu rakyat
berkumpul di padang bola,
sanggup datang dari jauh
semata mata mahu mende-
ngar taklimat selama dua
jam sehari.

"Zaman dulu belum ada

ok

dalam baik dan

televisyen dan radio. Jadi,
mereka siarkan apa yang
berlaku sepanjang proses
rundingan,” katanya yang
bekerja di Pejabat Pengetua
sekolah berkenaan sejak
1952.

Nostalgia itu juga terpahat
dalam memori Jaafar Ismail,
83, yang masih ingat betapa
bersemangat penduduk
bersama polis dan tentera
bergotong royong mem-
bersihkan semak dan hutan
di sekeliling sekolah dalam
tempoh dua minggu sebe-
lum rundingan.

Penduduk Kampung
Pekan Lama, Pulai, Isa
Taib, 74, juga masih ingat
bagaimana beliau sanggup
berbasikal seawal pagi untuk
ke tempat rundingan kerana
begitu teruja ingin melihat
wajah Chin Peng dari dekat.

"Saya nampak Chin
Peng pada jarak 10 meter...
mukanya bengis, pakai selu-
ar pendek, memang muka
komunis, langsung tak ada
belas kasihan. Saya juga per-
nah tengok Rashid Maidin di
Yala, Thailand " kata datuk
kepada lapan cucu ini.

Ahli kaji bumi inijuga
pernah menemui bekas
makanan komunis dalam
hutan, iaitu ketupatdaun
buluh dan nasi bungkus lalu
memaklumkannya kepada
pasukan tentera.

Malangnya, enam askar
mati diserang hendap peng-
ganas di situ'pada 20 Oktober
1984, kira-kira 30 tahun
selepas Rundingan Baling
berlangsung yang mencer-
minkan sikap dendam komu-
nis tidak pernah padam.

Info

Rundingan Baling

« September 1955:
Tawaran pengampunan
beramai-ramai kepada
komunis dan 40 juta ris-
alah 'Tawaran Menyerah
Diri' serta 12,000 pas
pengampunan digugur-
kan di hutan belantara
dalam bahasa Melayu,
Cina dan Tamil
Kandungannya ‘'kalau
kamu menyerah diri,
keluar dari hutan, kamu
tidak akan dihukum
kerana kesalahan yang
kamu lakukan ber-
hubung darurat'.

Akhir September 1955,
Chin Peng memberi
jawapan bertulis menya-
takan perjuangan komu-
nis berakhir dan memin-
ta gencatan senjata serta
rundingan menamatkan
perang.

Surat itu dihantar

dari Kampung Kelian
Intan, Keroh, Perak
kepada Tunku Abdul
Rahman; Ketua Menteri
Singapura, David
Marshall; SirTan Cheng
Lock dan pemimpin Parti
Perikatan lain.
Pertemuan awal: kera-
jaan diwakili Timbalan
Menteri Pelajaran, Too
Joon Hing dan Timbalan
Pesuruhjaya Polis Tanah
Melayu, lan C Wylie,
manakala PKM oleh
Chen Tien.

Tiga rundingan awal ber-
langsung di Kampung
Kelian Intan (sehingga
November).

Wylie yang juga bekas
Pegawai Pasukan 136
ketika Perang Dunia
Kedua cukup kenal Chin
Peng dan Chen Tien ker-
ana berkhidmat dalam
pasukan sama.

Tiga hari selepas Tunku
pulang dari Indonesia,
Chin Tien membawa
surat Chin Peng men-
gandungi cadangan
rundingan.

Tempoh 10 hari terakhir
Disember, pasukan
keselamatan diarah
melaksanakan gencatan
senjata mengejut meli-
puti kawasan 400 batu
persegi termasuk Baling,
Kroh (Pengkalan Hulu),
Kelian Intan dan sem-
padan Thailand.

Tiada kata sepakat
dicapai selepas PKM
enggan menerima pelan
damai kerajaan dan
meneruskan gerakan
bersenjata.



